
 
ᐱᒋᐊᕐᑐᖅ:   ᐊᑐᕙ 2007 
ᒪᒃᐱᒐᖅ 1 11-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

   
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

 
 ᐃᑲᔪᖅᑕᐅᒋᐊᓕᓐᓄᑦ ᐊᐅᓪᓚᕆᐊᓕᓐᓄᑦ ᐊᑐᐊᒐᖅ 
 
 
ᐊᑐᐊᒐᐅᑉ ᐅᖃᖅᓯᒪᓂᖓ 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ ᐊᐅᓪᓚᓂᕐᒧᑦ ᐃᑲᔪᕈᓐᓇᖅᑐᑦ ᑕᒪᒃᑯᓄᖓ ᐃᑲᔪᖅᑕᐅᔭᕆᐊᖃᖅᑐᓄᑦ 
ᑲᒪᒋᔭᐅᔭᕆᐊᖃᖅᑎᓪᓗᒋᑦ ᐋᓐᓂᐊᕐᕕᒻᒥ  ᐊᒻᒪ/ᐅᕝᕙᓗ ᐃᓄᓕᕆᔭᐅᔭᕆᐊᖃᖅᑎᓪᓗᒋᑦ ᑕᒪᒃᑯᐊ ᐃᑲᔪᖅᑕᐅᔾᔪᑕᐅᔪᑦ 
ᐊᑐᐃᓐᓇᐅᖏᑉᐸᑕ ᓄᓇᖏᓐᓂ. 
 
ᐱᔾᔪᑎᖏᑦ 
 
ᐅᓇ ᐊᑐᐊᒐᖅ ᒪᓕᑦᑐᖅ ᐅᑯᓂᖓ ᑎᑎᕋᖅᓯᒪᔪᓂᒃ ᐱᔾᔪᑎᖏᓐᓂᒃ: 
 

1. ᐱᓕᕆᕕᐅᔪᖅ ᐊᖏᖅᓯᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᓱᒪᒋᔭᐅᓂᖏᓐᓄᑦ ᐱᔨᑦᓯᕐᓂᖅ, ᐊᒻᒪ 
ᐃᓅᖃᑎᒌᑦᓯᐊᕐᓂᖅ. 

2. ᑕᒪᒃᑯᐊ  ᖃᓄᐃᓕᐅᕐᓂᐅᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ ᐃᑲᔪᖅᑐᐃᔪᑦ ᐃᓄᓐᓂᒃ 
ᓯᕗᓪᓕᐅᑎᑦᑎᔪᓂᒃ. 

3. ᖃᖓᑦᑕᐅᑎᖏᓐᓄᑦ ᐊᑭᖏᑦ ᑮᓇᐅᔭᒧᑦ ᐊᕝᕕᐊᕈᑕᐅᔭᕆᐊᖃᓐᖏᑦᑐᖅ ᐃᓄᓐᓄᑦ ᑲᒪᒋᔭᐅᔭᕆᐊᖃᖅᑐᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓄᑯᓕᕆᓂᕐᒧᑦ ᐊᑐᐃᓐᓇᐅᖏᑉᐸᑕ ᑕᒪᒃᑯᐊ ᓄᓇᖏᓐᓂ. 

4. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ ᐱᓕᕆᐊᖑᔪᑦ ᐋᖅᑭᒃᓯᒪᔭᕆᐊᖃᖅᐳᑦ ᓈᒻᒪᓪᓗᑎᒃ, ᑐᑭᓯᓇᕐᓗᑎᒃ, 
ᐊᑐᐃᓐᓇᐅᑎᐊᕐᓗᑎᒃ ᐊᒻᒪ ᐊᑐᖅᑎᑕᐅᔪᐃᓐᓇᐅᓗᑎᒃ ᓄᓇᕗᓕᒫᒥ. 

5. ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒻᒪ ᐃᓄᓕᕆᓂᖅ ᐊᐅᓚᓂᖃᕆᐊᖃᖅᑐᑦ ᓵᑕᒃᓴᐅᔪᓐᓇᕐᓗᑎᒃ, ᒪᑭᒪᑦᑎᐊᕈᓐᓇᕐᓗᑎᒃ ᐊᒻᒪ 
ᑭᐅᑦᑕᖃᑦᑕᕐᓗᑎᒃ. 

6. ᓄᓇᕗᒻᒥ ᖃᓂᒪᑦᑕᐃᓕᒪᔾᔪᑎᓕᕆᓂᐅᔪᖅ ᐃᑲᔪᖅᑐᐃᔪᖅ ᐊᑐᐃᓐᓇᐅᔪᓐᓇᕐᓂᖏᓐᓄᑦ ᐱᔾᔪᑎᖏᓐᓄᑦ ᑖᒃᑯᐊ ᑲᓇᑕᒥ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᖁᔭᕐᔪᐊᒥ. 

7. ᐃᓄᐃᑦ ᐱᖁᓯᕆᔭᖏᑦ ᐃᓕᑕᕆᔭᐅᔭᕆᐊᖃᖅᐳᑦ ᐊᒻᒪ ᐅᒃᐱᕆᔭᐅᑦᑎᐊᕐᓗᑎᒃ. 

 
ᐊᑑᑎᖃᕐᓂᖓ 
 
ᑖᓐᓇ ᐊᑐᐊᒐᐅᔪᖅ ᑐᓂᔭᐅᔪᖅ ᐱᔪᓐᓇᕐᓂᖏᓐᓄᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᑕ. ᐊᑐᐊᒐᖅ ᑐᕌᖓᔪᖅ 
ᐃᑲᔪᖅᑕᐅᔭᕆᐊᖃᖅᑐᓕᒫᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ ᓯᓚᑖᓄᑦ ᓄᓇᖏᑕ ᒪᓕᓪᓗᒋᑦ ᐅᑯᐊ ᒪᓕᒐᐅᔪᑦ 
ᐊᒻᒪ ᐱᓕᕆᐊᖑᔪᑦ. 
 

• ᑎᒍᐊᕐᓂᕐᒧᑦ ᐱᖁᔭᖅ (ᐱᓕᕆᕕᐅᔪᑎᒍᑦ ᑭᓯᐊᓂ ᑎᒍᐊᕐᓂᐅᔪᓄᑦ) 
• ᓱᕈᓯᕐᓄᑦ ᐃᓚᒌᓄᑦ ᐱᔨᑦᑎᓂᕐᒧᑦ ᐱᖁᔭᖅ 
 
• ᐸᖅᑭᓂᕐᒧᑦ ᐊᒻᒪ ᑲᒪᓂᕐᒧᑦ ᐱᖁᔭᖅ 
• ᐋᓐᓂᐊᕐᕕᒻᒥ ᓇᓪᓕᐅᒃᑯᒫᓕᕆᓂᕐᒧᑦ ᐊᒻᒪ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᓄᓕᕆᓂᕐᒧᑦ ᐊᐅᓚᑕᐅᓂᖓᓄᑦ ᐱᖁᔭᖅ 
• ᐋᓐᓂᐊᕐᓂᕐᒧᑦ ᑲᒪᓂᕐᒧᑦ ᐱᖁᔭᖅ 
• ᐃᓱᒪᓕᕆᓂᕐᒧᑦ ᐱᖁᔭᖅ 
• ᐊᔾᔨᐅᖏᑦᑐᑦ ᐃᓐᓇᕐᓄᑦ ᑐᕌᖓᔪᖅ ᐱᓕᕆᐊᖅ 



 
ᐱᒋᐊᕐᑐᖅ:   ᐊᑐᕙ 2007 
ᒪᒃᐱᒐᖅ 2 11-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

• ᐃᓚᒌᓄᑦ ᐋᓐᓂᖅᑎᕆᓂᕐᒧᑦ ᑲᒪᓂᕐᒧᑦ ᐱᓕᕆᐊᖅ 
 
ᐋᓐᓂᐊᕐᕕᓕᐊᖅᑐᑦ ᐊᐅᓪᓚᕆᐊᖃᕐᓂᖏᑕ ᐋᖅᑭᒃᓱᖅᓯᒪᓂᖏᑦ ᐊᒻᒪ, ᐃᓚᖏᓐᓂ, ᐊᑭᓖᓂᕐᒧᑦ ᑐᔪᕐᒥᔾᔪᑎᖏᓐᓄᑦ, 
ᓂᕆᔾᔪᑎᖏᓐᓄᑦ, ᓄᓇᓕᓐᓂ ᐃᖏᕐᕋᔭᕆᐊᖃᕐᓂᕐᒧᑦ, ᐊᐃᒃᐸᖃᕆᐊᖃᕐᓂᕐᒧᑦ ᐊᒻᒪ ᐃᖏᕐᕋᓂᕐᒧᑦ ᐃᓱᒪᒋᔭᐅᔪᓐᓇᕐᒥᔪᖅ ᐃᓚᖓ 
ᐅᕝᕙᓗ ᑕᒪᕐᒥᒃ ᑖᒃᓱᒪ ᐃᑲᔪᖅᑕᐅᔪᑦ ᓇᓪᓕᐅᒃᑯᒫᖅᑖᕈᓐᓇᕐᓂᖓᓄᑦ ᐅᕝᕙᓗ ᐊᓯᖏᓐᓂᒃ ᐱᓕᕆᐊᖑᔪᓂᒃ ᑕᕝᕙᓂ 
ᑲᒪᒋᔭᐅᓐᖏᑦᑐᒧᑦ ᐊᑐᐊᒐᕐᒥ. ᑖᒃᑯᐊ ᐱᖃᓯᐅᔾᔨᒧᑦ ᑭᓯᐊᓂ ᑖᒃᑯᑑᒻᒥᓇᑎᒃ: 
 

• ᓇᓪᓕᐅᒃᑯᒫᖃᓐᖏᑦᑐᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑕᐅᔪᓄᑦ ᐱᓕᕆᐊᖅ 
• ᐅᖓᑖᓄᒃᑲᓐᓂᖅ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑕᐅᔪᑦ ᐱᓕᕆᐊᖅ 
• ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒪᓕᕆᔨᒃᑯᑦ ᑲᑎᒪᔨᖏᓐᓄᑦ 
• ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᐅᔾᔪᑎᖏᓐᓄᑦ 
• ᐃᒻᒥᓂᒃ ᓇᓪᓕᐅᒃᑯᒫᖃᖅᑐᓄᑦ 

 
ᑐᑭᖏᑦ 
 
ᐊᖏᖅᑕᐅᓯᒪᔪᑦ ᐃᓪᓗᑦ - ᐋᓐᓂᐊᕐᕕᒃ, ᐋᓐᓂᐊᔪᓄᑦ ᖃᐅᔨᓴᖅᑕᐅᕕᒃ, ᐃᕐᓂᕕᒃ, ᕿᒫᕕᑦ, ᐊᖏᕐᕋᕆᔭᐅᔪᖅ ᐅᕝᕙᓗ 
ᐱᓕᒻᒪᒃᓴᐃᕕᐅᔪᖅ ᐊᖏᖅᑕᐅᓯᒪᔪᑦ ᒥᓂᔅᑕᐅᑉ ᑐᖏᓕᖓᓄᑦ ᑕᕝᕙᓂ ᐱᕕᖃᖅᑎᑕᐅᔪᓂᒃ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᐊᒻᒪ/ᐅᕝᕙᓗ ᐃᓄᓕᕆᔨᒃᑯᓐᓂᑦ ᐊᑐᐃᓐᓇᐅᖏᑉᐸᑕ ᐃᑲᔪᖅᑕᐅᕆᐊᖃᖅᑑᑉ ᐊᖏᕐᕋᖓᓂ ᓄᓇᖓᓂ. 

ᐃᑲᔪᖅᑕᐅᔪᖅ - ᑭᓇᑐᐃᓐᓇᖅ ᐊᐅᓪᓚᕆᐊᖃᖅᑐᖅ ᑲᒪᒋᔭᐅᔭᕆᐊᖃᖅᑐᓂ ᐋᓐᓂᐊᓂᖓᓄᑦ ᐊᒻᒪ/ᐅᕝᕙᓗ 
ᐃᓄᓕᕆᔭᐅᔭᕆᐊᖃᖅᑐᖅ. ᐃᓄᓕᕆᔭᐅᔭᕆᐊᖃᖅᐸᓪᓕ ᑕᐃᓐᓇ ᐃᑲᔪᖅᑕᐅᔪᖅ ᑕᐃᒃᑯᐊ ᐃᓚᒌᖑᔪᓐᓇᖅᑐᑦ. 

ᐊᑭᓖᖃᑕᐅᓂᖅ - ᐃᓚᖓ ᐊᔪᓐᖏᑦᑐᖅ ᐋᓐᓂᐊᕕᒻᒧᑦ ᐊᐅᓪᓚᕆᐊᖃᖅᑐᖅ ᐊᑭᖏᑦ ᐃᓚᖏᑦ ᐊᑭᓕᖅᑕᐅᔭᕆᐊᖃᖅᑐᑦ 
ᐱᔪᓐᓇᖅᑎᑕᐅᔪᓄᑦ ᐃᑲᔪᖅᑕᐅᔪᓄᑦ ᖃᐅᔨᔭᐅᓗᑎᒃ ᒪᓕᓪᓗᒋᑦ ᑖᒃᑯᐊ ᐊᑐᐊᒐᐃᑦ. 

ᐊᐅᓚᑦᑎᔨ - ᐊᐅᓚᑦᑎᔨᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᑲᒪᔪᒧᑦ ᐊᐅᓚᑕᐅᓂᖏᓐᓄᑦ ᐱᓕᕆᐊᖑᔪᑦ 
ᐊᒻᒪ ᐱᔨᑦᑎᕈᑕᐅᔪᑦ ᓇᓗᓇᐃᖅᓯᒪᔪᓄᑦ ᓄᓇᓕᐅᔪᑦ ᑕᒫᓂ ᓄᓇᕗᒻᒥ, ᐱᓕᕆᓗᓂ ᐊᕕᒃᑐᖅᓯᒪᔪᓂ ᐊᓪᓚᕝᕕᖓᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ ᐊᒻᒪᓗ ᐅᖃᖃᑦᑕᕆᐊᖃᖅᑐᓂᒃ ᐊᕕᒃᑐᖅᓯᒪᔪᓂ ᐊᐅᓚᑦᑎᔨᐅᔪᒧᑦ. 

ᒪᓕᒋᐊᓖᑦ - ᑎᑎᕋᖅᑕᐅᓂᖏᑦ ᐋᖅᑭᒃᓯᒪᔪᑦ ᓇᓗᓇᐃᔭᖅᓯᒪᓪᓗᑎᒃ ᐃᓕᖅᑯᓯᐅᔭᕆᐊᖃᖅᑐᑦ ᐊᑐᓕᖅᑎᑕᐅᓂᖓᓄᑦ ᐅᒪ 
ᐊᑐᐊᒐᐅᑉ ᐊᒻᒪ ᐃᑲᔪᕈᑕᐅᔪᑦ ᐊᑐᐃᓐᓇᐅᔪᑦ ᐊᑖᓂ ᐊᔾᔨᒌᓐᖏᑦᑐᑦ ᐱᓕᕆᐊᖑᔪᑦ ᐃᑲᔪᖅᑐᐃᔪᑦ ᐃᑲᔪᖅᑕᐅᔫᑉ 
ᐊᐅᓪᓚᕆᐊᖃᕐᓂᖓᓄᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ/ᐅᕝᕙᓗ ᐃᓄᓕᕆᔨᒃᑯᑦ - ᐱᔨᑦᑎᕈᑕᐅᔪᑦ ᐃᑲᔪᖅᑎᐅᔪᒧᑦ ᑕᐃᒪᐃᑦᑕᕆᐊᖃᖅᑐᒋᔭᐅᒍᓂ 
ᑕᐃᓐᓇ ᐃᑲᔪᖅᑕᐅᔪᖅ. ᑕᒪᒃᑯᐊ ᐱᖃᓯᐅᔾᔨᔪᓐᓇᖅᑐᑦ ᑕᒪᔾᔭᑐᓇᑎᒃ ᐃᒪᐃᑦᑐᓄᑦ: ᐋᓐᓂᐊᕐᕕᒻᒥ ᑲᒪᒋᔭᐅᓂᖓᓄᑦ, 
ᐊᔪᓕᖅᓯᒪᔪᓄᑦ ᑲᒪᒋᔭᐅᓂᖏᓐᓄᑦ, ᐊᔾᔨᐅᖏᑦᑐᓂᒃ ᐃᑲᔪᖅᑕᐅᔭᕆᐊᖃᖅᑐᓄᑦ, ᐊᐅᓪᓚᖅᑎᑕᐅᔭᕆᐊᖃᕐᓂᖏᓐᓄᑦ 
ᐊᑦᑕᓇᓐᖏᑦᑐᒦᓐᓂᐊᕐᒪᑦ, ᑕᑯᔭᖅᑐᖅᑕᐅᓂᖏᓐᓄᑦ ᐃᓚᖓᓄᑦ, ᐅᕝᕙᓗ ᐊᓯᖏᑦ ᐃᑲᔪᕈᑕᐅᔪᓐᓇᖅᑐᑦ. 

ᓄᓇᓕᒻᒥ ᓄᓇᓕᒻᒧᑦ ᐊᐅᓪᓚᖃᑦᑕᕐᓂᐅᔪᑦ - ᐊᖏᖅᑕᐅᓯᒪᔪᑦ ᐊᐅᓪᓚᖃᑦᑕᕐᓂᐅᔪᖅ ᓄᓇᕗᒻᒥ ᓄᓇᓕᓐᓂ ᐊᒻᒪ/ᐅᕝᕙᓗ 
ᐊᖏᖅᑕᐅᓯᒪᔪᓂ ᐃᓪᓗᓂ ᓄᓇᕗᑦ ᓯᓚᑖᓂ ᐋᓐᓂᐊᕐᕕᒻᒥ ᑲᒪᒋᔭᐅᓂᐊᕐᓗᑎᒃ ᐊᒻᒪ/ᐅᕝᕙᓗ ᐃᓄᓕᕆᔨᒃᑯᓐᓂᑦ ᑕᐃᒃᑯᐊ 
ᐱᔨᑦᑎᕈᑕᐅᔪᓐᓇᖅᑐᑦ ᐊᑐᐃᓐᓇᖏᑉᐸᑕ ᐃᑲᔪᖅᑕᐅᔭᕆᐊᖃᖅᑑᑉ ᓄᓇᖓᓂ. 

ᐃᑲᔪᖅᑎᐅᔪᖅ - ᐃᓄᒃ, ᐃᒪᐃᑦᑑᒐᔪᑦᑐᖅ ᐃᓕᓐᓂᐊᖅᓯᒪᓂᖃᖅᑐᖅ ᐊᔪᓐᖏᓐᓂᖃᖅᑐᓂ, ᒪᓕᒐᑎᒍᑦ ᐊᔪᓐᖏᑦᑐᖅ 
ᐋᓐᓂᐊᖅᑐᓂ ᑲᒪᔪᓐᓇᖅᑐᖅ ᐊᒻᒪ/ᐅᕝᕙᓗ ᐃᓄᓕᕆᓂᕐᒧᑦ ᑲᒪᔪᓐᓇᕐᓂᖏᓐᓄᑦ ᓄᓇᕗᒻᒥ ᐃᖅᑲᓇᐃᔮᖏᑎᒍ,  

ᓚᐃᓴᖃᕐᓂᖏᑎᒍ ᐅᕝᕙᓗ ᐊᑎᓕᐅᖃᑕᐅᓯᒪᓂᖏᓐᓄᑦ, ᓲᕐᓗ ᐃᒪᐃᑦᑐᑦ ᐋᓐᓂᐊᓯᐅᖅᑎᑦ, ᓘᒃᑖᑦ, ᐃᓄᓕᕆᔩᑦ, 
ᐃᓱᒪᓕᕆᔨᐅᔪᑦ ᐊᒻᒪ ᐃᕐᓂᓱᒃᓰᔨᐅᔪᑦ. 

ᐱᓕᕆᐊᖏᑦ ᐊᒻᒪ ᑲᒪᒋᔭᕆᐊᖃᖅᑕᖏᑦ 

ᒥᓂᔅᑕ 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ (ᒥᓂᔅᑕᐅᔪᖅ) ᓵᑕᒃᓴᐅᕗᖅ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ 
ᐊᑐᓕᖅᑎᑦᑎᓂᖓᓄᑦ ᑖᒃᓱᒥᖓ ᐊᑐᐊᒐᕐᒥᒃ. 



 
ᐱᒋᐊᕐᑐᖅ:   ᐊᑐᕙ 2007 
ᒪᒃᐱᒐᖅ 3 11-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

ᒥᓂᔅᑕᐅᔪᖅ ᐃᒪᐃᒍᓐᓇᖅᑐᖅ: 

(i) ᐊᖏᕐᓗᒋᑦ ᐱᓕᕆᔾᔪᑕᐅᔪᓐᓇᖅᑐᑦ; ᐊᒻᒪ 

(ii) ᐋᖅᑭᓪᓗᒋᑦ ᖃᑦᑎᐅᓂᖏᑦ ᐊᑭᖏᑦ ᐃᑲᔪᖅᑕᐅᔭᕆᐊᖃᕐᓂᐊᖅᑐᑦ. 
 
ᒥᓂᔅᑕᐅᑉ ᑐᖏᓕᖓ 

ᒥᓂᔅᑕᐅᑉ ᑐᖏᓕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓗ (ᒥᓂᔅᑕᐅᑉ ᑐᖏᓕᖓ) ᓵᑕᒃᓴᐅᔪᓐᓇᖅᑐᖅ ᒥᓂᔅᑕᒧᑦ 
ᐊᐅᓚᑕᐅᓂᖓᓄᑦ ᐅᒪ ᐊᑐᐊᒐᐅᑉ. 

ᒥᓂᔅᑕᐅᑉ ᑐᖏᓕᖓ ᐃᒪᐃᒍᓐᓇᖅᑐᖅ: 

(i) ᐊᔪᓐᖏᑎᑦᑎᓗᑎᒃ ᐃᑲᔪᖅᑎᐅᔪᓂᒃ ᐊᖏᖅᑕᐅᓯᒪᔪᓄᑦ ᐊᑐᖅᑕᐅᔭᕆᐊᖃᖅᑐᓄᑦ ᐃᑲᔪᖅᑕᐅᔭᕆᐊᓕᐅᑉ ᐊᐅᓪᓚᕈᑎᖏᓐᓄᑦ 
ᑕᕝᕙᓂ ᐊᑐᐊᒐᕐᒥ. 

(ii) ᓇᓗᓇᐃᖅᓯᓗᓂ ᐊᖏᖅᑕᐅᓯᒪᔪᓂ ᐃᓪᓗᓂ ᐅᓇ ᐊᑐᐊᒐᖅ ᐱᔾᔪᑎᒋᓪᓗᒍ. 

(iii) ᖃᐅᔨᒋᐊᕐᓗᒍ ᖃᓂᓐᓂᖅᐸᐅᔪᖅ ᐊᖏᖅᑕᐅᓯᒪᔪᖅ ᐃᓪᓗ ᑲᒪᕕᐅᓂᐊᖅᑐᖅ ᓇᒻᒪᒃᑐᓄᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐊᒻᒪ/ᐅᕝᕙᓗ ᐃᓄᓕᕆᓂᕐᒧᑦ. 

(iv) ᓇᓗᓇᐃᖅᓯᓗᓂ ᑐᔪᕐᒥᕕᐅᔪᓐᓇᖅᑐᓂᒃ ᐊᒻᒪ ᐊᖏᖅᑕᐅᓯᒪᔪᓂᒃ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᐅᔪᓐᓇᖅᑐᓂᒃ 
ᐊᖏᕐᕋᕆᔭᐅᔪᓂᒃ ᑖᓐᓇ ᐊᑐᐊᒐᖅ ᐱᔾᔪᑎᒋᓪᓗᒍ. 

 
ᐃᑲᔪᖅᑎᐅᔪᑦ 

ᐃᑲᔪᖅᑎᐅᔪᑦ ᖃᐅᔨᒋᐊᖅᐸᑦᑐᑦ ᖃᓄᑎᒋ ᐃᑲᔪᖅᑕᐅᔭᕆᐊᖃᕐᒪᖔᖅ ᐃᑲᔪᖅᑕᐅᔭᕆᐊᓕᒃ ᐊᒻᒪ ᐊᐅᓪᓚᕆᐊᖃᕐᒪᖔᑕ 
ᐃᑲᔪᖅᑕᐅᔭᖅᑐᕐᓗᓂ. ᑲᒪᔨᐅᔪᑦ ᐊᑐᖅᐸᑦᑐᑦ ᒪᓕᒋᐊᖃᖅᑕᖏᓐᓂᒃ ᐊᑐᖅᑎᓂᐊᕐᓗᒍ ᐊᑐᐊᒐᐅᔪᑦ ᐊᔾᔨᒌᑎᑦᑎᓗᑎᒃ ᐊᒻᒪ 
ᑕᐃᒪᐃᒃᓴᐃᓐᓇᕐᓗᑎᒃ, ᐊᑕᐅᑎᒃᑯᑦ ᖃᐅᔨᓴᖅᑎᐊᕐᓗᑎᒃ ᑕᒪᒃᑯᐊ ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪ/ᐅᕝᕙᓗ 
ᐃᓄᓕᕆᔭᐅᔭᕆᐊᖃᕐᓂᕆᔭᖏᑦ ᑲᒪᒋᔭᐅᒐᓗᐊᕐᒪᖔᑕ. 
 
ᐱᕕᖃᖅᑎᑦᑎᓂᖏᑦ 
 

(1) ᐱᖃᓯᐅᔾᔭᐅᓐᖏᑦᑐᑦ 

ᐋᓐᓂᐊᕐᕕᓕᐊᖅᑐᓄᑦ ᐃᑲᔪᕈᑕᐅᕙᑦᑐᑦ ᐊᖏᖅᑕᐅᔾᔮᖏᑦᑐᑦ ᐋᓐᓂᐊᕐᕕᓕᐊᖅᑐᑦ ᐊᐅᓪᓚᖅᐸᑕ ᐱᒋᐊᕐᓗᑎᒃ ᓄᓇᕗᑦ 
ᓯᓚᑖᓂᑦ. 
 

(2) ᐃᓄᓕᕆᓂᖅ 

 (a)  ᐊᔪᓐᖏᑦᑐᑦ 

ᑕᕝᕗᖓ ᐱᕕᖃᖅᑎᑕᐅᓂᖓᓄᑦ ᐃᑲᔪᖅᑕᐅᔪᑦ ᐊᐅᓪᓚᕐᓂᖏᓐᓄᑦ ᐃᓄᓕᕆᔭᐅᓗᑎᒃ, ᑭᒃᑯᑐᐃᓐᓇᐃᑦ  
ᐊᔪᓐᖏᑎᑕᐅᔪᑦ ᐅᓇ ᒪᓕᓪᓗᒍ ᐊᑐᐊᒐᖅ, ᖃᓄᐃᑦᑑᒐᓗᐊᖅᐸᑦ (ᓲᕐᓗ ᑭᒃᑯᓕᒪᑦ ᐃᓱᒪᒋᔭᐅᔪᑦ ᐊᔪᓐᖏᒋᐊᖏᓐᓂᒃ 
ᐊᐅᓪᓚᕆᐊᖃᕐᓂᖏᑦ ᐊᖏᖅᑕᐅᓯᒪᑎᓪᓗᒋᑦ). 

(i) ᑭᓇᑐᐃᓐᓇᖅ ᑐᐊᕕᕐᓇᑐᒃᑯᑦ ᐃᓄᓕᕆᔨᒃᑯᑦ ᐃᑲᔪᖅᑕᐅᔭᕆᐊᖃᖅᑎᓪᓗᒍ ᐱᖃᓐᖏᒃᑲᓗᐊᖅᐸᑦ ᓄᓇᕗᒻᒥ  
ᐋᓐᓂᐊᕐᕕᓕᐊᖅᑐᖅᓯᐅᑕᐅᔪᒥᒃ ᐅᕝᕙᓗ ᓄᓇᖃᓐᖏᒃᑲᓗᐊᖅᐸᑦ ᓄᓇᕗᒻᒥ. 

 
(b) ᒪᓕᑦᑕᐅᔭᕆᐊᓖᑦ ᐊᒻᒪ ᖃᓄᐃᒋᐊᓖᑦ 

(i) ᓄᓇᓕᐅᔪᑦ ᐊᓯᖏᓐᓄᑦ ᐊᐅᓪᓚᕈᓐᓇᕐᓂᐅᔪᑦ ᑐᑭᓕᐅᖅᑕᐅᓯᒪᒻᒪᑕ ᐋᖅᑭᒃᓯᒪᔪᓂ 1 ᑕᕝᕙᓂ ᐊᑐᐊᒐᕐᒥ 
ᐊᐅᓪᓚᕐᕕᐅᔪᓐᓇᕐᓗᑎᒃ ᐊᖏᖅᑕᐅᓯᒪᔪᑦ ᐃᓪᓗᐃᑦ. 

(ii) ᐊᐃᒃᐸᖃᕐᓂᕐᒧᑦ ᐃᑲᔪᕈᑕᐅᔪᑦ ᑐᑭᓕᐅᖅᑕᐅᓯᒪᒻᒪᑕ ᐋᖅᑭᒃᓯᒪᔪᓂ 2 ᑕᕝᕙᓂ ᐊᑐᐊᒐᕐᒥ. 

 



 
ᐱᒋᐊᕐᑐᖅ:   ᐊᑐᕙ 2007 
ᒪᒃᐱᒐᖅ 4 11-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

(3) ᐋᓐᓂᐊᕐᕕᓕᐊᖅᑐᑦ ᐊᐅᓪᓚᕐᓂᖏᑦ 

(a) ᐊᔪᓐᖏᑦᑐᑦ 

ᐊᔪᓐᖏᑦᑐᑦ ᐱᔪᓐᓇᖅᑐᑦ ᑭᓯᐊᓂ ᓄᓇᕗᒻᒥᐅᑕᐅᔪᑦ ᐋᓐᓂᐊᕐᕕᒻᒥ ᑲᒪᖏᔭᐅᔭᕆᐊᖃᖅᑐᑦ ᖃᓂᓐᓂᖅᐸᐅᔪᒧᑦ 
ᐋᓐᓂᐊᕐᕕᐅᔪᓄᑦ ᑲᒪᒋᔭᐅᔭᕆᐊᖃᖅᐸᑦ ᐊᒻᒪ ᓇᒻᒪᒃᑐᓂᒃ ᓇᓪᓕᐅᒃᑯᒫᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐅᑯᓂᖓ 
ᒪᓕᒋᐊᓕᓐᓂᒃ ᒪᓕᒃᐸᑦ: 

(i) ᐃᑲᔪᖅᑕᐅᔪᖅ ᐱᖃᖅᐸᑦ ᓄᓇᕗᒻᒥ ᐋᓐᓂᐊᕐᕕᓕᐊᖅᑐᖅᓯᐅᑕᐅᔪᒥᒃ. 

(ii) ᑕᐃᓐᓇ ᐊᐅᓪᓚᕈᑎᒋᔭᖓ ᐊᐅᓪᓚᕆᐊᖃᖅᑐᒋᔭᐅᑉᐸᑦ ᐊᒻᒪ ᑎᒥᖓᑕ ᖃᓄᐃᓐᓂᖓᓄᑦ ᐅᒃᐱᕆᔭᐅᑉᐸ 
ᐅᖓᕙᕆᐊᖅᑕᐅᔪᓐᓇᖏᓐᓂᖓᓄᑦ ᐅᑕᕿᔪᓐᓇᖅᑎᓐᓇᒍ. 

(iii) ᐃᑲᔪᖅᑕᐅᔪᖅ ᐃᖅᑲᓇᐃᔭᖅᑎᐅᑉᐸᑦ, ᐅᕝᕙᓗ ᐃᓚᒋᔭᖏᑦ ᐃᖅᑲᓇᐃᔭᖅᑎᐅᑉ, ᐊᒻᒪ 
ᐋᓐᓂᐊᕐᕕᓕᐊᕈᓐᓇᕐᓂᕐᒧᑦ ᐃᑲᔪᖅᑕᐅᕙᑉᐸᑦ ᐃᖅᑲᓇᐃᔭᕐᕕᖓᓂᒃ, ᑕᒪᕐᒥᒃ ᐊᒻᒪ/ᐅᕝᕙᓗ ᐊᓯᐊᒍᑦ 
ᓇᓪᓕᐅᒃᑯᒫᖑᔪᒃᑯᑦ, ᐊᖏᖅᑕᐅᔪᓐᓇᖅᑐᖅ ᐊᐅᓪᓚᕐᓂᕐᒧᑦ. ᑭᓯᐊᓂᓕ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᑦ ᐊᑭᓖᔭᕆᐊᖃᕐᓂᖏᓐᓂᒃ ᑐᓂᓯᔭᐅᒐᔭᕐᒥᔪᑦ ᐅᕝᕙᓗ ᑕᐃᒃᑯᐊ ᓇᓪᓕᐅᒃᑯᒫᖃᕐᕕᒋᔭᖏᑦ 
ᐊᑭᓖᖁᔭᐅᓗᑎᒃ ᐊᐅᓪᓚᕈᑎᒋᓚᐅᖅᑕᖓᓄᑦ. 

(iv) ᐃᑲᔪᖅᑕᐅᔪᖅ ᐱᔭᕆᐊᖃᖅᑐᖅ ᓯᕗᓂᐊᒍᑦ ᐊᖏᖅᑕᐅᓗᑎᒃ ᑕᒪᒃᑯᓄᖓ ᐊᐅᓪᓚᕆᐊᖃᖅᑐᓄᑦ 
ᐃᑲᔪᕈᑕᐅᕙᑦᑐᓄᑦ. 

 
(b) ᒪᓕᑦᑕᐅᔭᕆᐊᓖᑦ ᐊᒻᒪ ᖃᓄᐃᒋᐊᓖᑦ 

(i) ᓄᓇᓕᒻᒧᑦ ᐊᓯᐊᓄᑦ ᐊᐅᓪᓚᕈᑎᖏᑦ ᑕᐃᒫᒃ ᑐᑭᓕᐅᖅᑕᐅᓯᒪᒻᒪᑕ ᐋᖅᑭᒃᓯᒪᔪᓂ 1 ᑕᕝᕙᓂ ᐊᑐᐊᒐᕐᒥ 
ᐊᐅᓪᓚᕐᓂᐊᕐᓗᑎᒃ ᐊᖏᖅᑕᐅᓯᒪᔪᓄᑦ ᐃᓪᓗᓄᑦ. 

(ii) ᐊᐃᒃᐸᖃᕐᓂᕐᒧᑦ ᐃᑲᔪᕈᑕᐅᔪᑦ ᑐᑭᓕᐅᖅᑕᐅᓯᒪᒻᒪᑕ ᐋᖅᑭᒃᓯᒪᔪᓂ 2 ᑕᕝᕙᓂ ᐊᑐᐊᒐᕐᒥ. 

 
(c) ᑭᒃᑯᑐᐃᓐᓇᐃᑦ ᐊᔪᖅᑐᑦ ᐃᑲᔪᖅᑕᐅᓂᕐᒧᑦ ᐃᑲᔪᖅᑕᐅᔭᕆᐊᖃᖅᑐᓄᑦ ᐊᐅᓪᓚᕈᑎᖏᓐᓄᑦ 

(i) ᑐᐊᕕᕐᓚᖅᑐᖃᖅᑎᓪᓗᒍ ᐊᑭᖏᑦ ᐋᓐᓂᐊᕐᕕᓕᐊᕐᓂᕐᒧᑦ ᖃᖓᑦᑕᐅᑎᖏᓐᓄᑦ (ᐱᖃᓯᐅᑎᓐᖏᑦᑐᑦ 
ᐃᓄᓕᕆᓂᕐᒧᑦ) ᓄᓇᕗᒻᒥᐅᑕᐅᓐᖏᑦᑐᓄᑦ ᐊᑭᓕᖅᑕᐅᒐᔭᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᑭᓯᐊᓂᓕ, 
ᑕᐃᒃᑯᐊ ᐊᐅᓪᓚᖅᑎᑕᐅᓚᐅᖅᑐᑦ ᐊᑭᓖᖁᔭᐅᓕᕋᔭᖅᑐᑦ ᐊᑭᓕᐅᔾᔭᐅᓚᐅᖅᑐᓂᒃ ᐊᐅᓪᓚᕈᔾᔭᐅᑎᓪᓗᒍ 
ᐊᑕᖏᕐᓗᒋᑦ. 

 
(4) ᐊᔪᐃᓐᓇᕆᐊᕐᓂᐅᔪᑦ 

(i) ᐃᑲᔪᖅᑕᐅᔪᖅ ᐊᔪᓐᖏᓐᓂᖃᖅᑐᖅ ᐊᔪᐃᓐᓇᕆᐊᑲᓂᕐᓗᑎᒃ ᐃᓱᒪᓕᐅᕈᑕᐅᔪᒧᑦ ᐊᐅᓪᓚᕐᓂᕆᓂᐊᖅᑕᖓᑕ 
ᐋᖅᑭᒃᓯᒪᓂᖏᓐᓄᑦ, ᐊᐃᒃᐸᖃᕐᓂᕐᒧᑦ, ᐅᕝᕙᓗ ᑕᐃᒃᑯᐊ ᐊᖏᖅᑕᐅᓯᒪᔪᑦ ᐃᓪᓗ ᓂᕈᐊᖅᑕᐅᓯᒪᔪᑦ. 

(ii) ᐊᔪᐃᓐᓇᕐᓂᐅᔪᑦ ᑲᒪᒋᔭᐅᖃᑦᑕᕐᓂᐊᖅᑐᑦ ᒪᓕᓪᓗᑎᒃ ᒪᓕᒃᑕᐅᔭᕆᐊᖃᖅᑐᓂᒃ ᑕᕝᕙᓂ ᓴᖅᑭᑕᐅᓯᒪᔪᑦ 
ᐃᑲᔪᖅᑐᕐᓗᒍ ᐅᓇ ᐊᑐᐊᒐᖅ. 

 
(5) ᓵᑕᒃᓴᐅᓂᖅ 
 

(i) ᐱᓕᕆᕕᐅᔪᖅ ᑐᓂᓯᖃᑦᑕᕐᓂᐊᖅᑐᖅ ᐊᕐᕌᒍᑕᒫᑦ ᐅᓂᒃᑳᖑᔪᒥᒃ ᐱᔾᔪᑎᖃᖅᑐᓂᒃ ᐊᑐᓕᖅᑎᑕᐅᓂᖓᓄᑦ 
ᐅᒪ ᐊᑐᐊᒐᐅᑉ ᒥᓂᔅᑕᒧᑦ. 

(ii) ᐊᑐᐊᒐᕐᒥ ᒪᓕᒋᐊᖃᖅᑐᑦ ᕿᒥᕐᕈᔭᐅᖃᑦᑕᕐᓂᐊᖅᑐᑦ ᐊᕐᕌᒍᑕᒫᑦ. 

 
 
 
 



 
ᐱᒋᐊᕐᑐᖅ:   ᐊᑐᕙ 2007 
ᒪᒃᐱᒐᖅ 5 11-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

ᑮᓇᐅᔭᖃᖅᑎᑦᑎᓂᖅ 
 
ᑮᓇᐅᔭᖃᖅᑎᑕᐅᔭᕆᐊᖃᖅᑐᑦ ᑕᕝᕙᓂ ᐊᑐᐊᒐᕐᒥ ᒪᓕᒋᐊᖃᖅᑐᑎᓪᓗ ᐊᖏᖅᑕᐅᓯᒪᔪᓂᒃ ᑮᓇᐅᔭᓂᒃ ᑕᕝᕙᓂ ᑮᓇᐅᔭᓂᒃ 
ᐊᑐᖅᑐᒃᓴᐅᔪᓂᒃ ᒪᓕᒐᓕᐅᑎᓂᒃ ᐊᖏᖅᑕᐅᓯᒪᔪᓂᒃ ᐊᒻᒪ ᐊᑐᖅᑕᐅᔪᓐᓇᕐᓗᑎᒃ ᐊᕝᕕᐊᕈᑎᖃᓐᖏᓪᓗᑎᒃ ᑕᕝᕙᓂ ᐊᕐᕌᒍᒥ 
ᐊᑐᕐᕕᒋᔭᕆᐊᖃᓚᐅᖅᑕᖓᓂᒃ ᐊᑐᖅᑕᐅᔭᕆᐊᖃᕐᓂᖏᓐᓄᑦ ᑮᓇᐅᔭᐃᑦ. 
 
ᐃᓱᒪᖅᓱᕐᓂᖏᑦ ᐊᐅᓚᑦᑎᔨᐅᔪᑦ ᑲᑎᒪᔨᖏᑦ 
 
ᑕᕝᕙᓂᑐᓕᒫᑦ ᐊᑐᐊᒐᐅᔪᓂᒃ ᐃᓱᒪᒋᔭᐅᔾᔮᖏᑦᑐᑦ ᐃᓱᒪᖅᓱᑎᑦᑎᖏᓐᓂᖏᓐᓂ ᑕᐃᒃᑯᐊ ᐊᐅᓚᑦᑎᔨᐅᔪᑦ ᑲᑎᒪᔨᖏᓐᓂ 
ᐃᓱᒪᓕᐅᕐᓂᕐᒧᑦ ᐅᕝᕙᓗ ᖃᓄᐃᓕᒋᐊᕐᓂᕐᒧᑦ ᐱᔾᔪᑎᖃᖅᑐᓂᒃ ᐃᑲᔪᖅᑕᐅᔪᓐᓇᐅᑕᐅᔪᓂᒃ ᓄᓇᕗᒻᒥᐅᑕᐅᔪᑦ ᐋᓐᓂᐊᕐᕕᓕᐊᕐᓂᕐᒧᑦ 
ᐊᒻᒪ ᐃᓄᓕᕆᔭᐅᓂᕐᒧᑦ ᑕᒪᒃᑯᓄᐊ ᐊᐅᓪᓚᕆᐊᖃᖅᑐᓄᑦ ᓯᓚᑖᒍ ᑖᒃᓱᒪ ᐊᑐᐊᒐᐅᑉ. 
 

ᐃᓱᓕᕝᕕᖓ 
 
ᐅᓇ ᐊᑐᐊᒐᖅ ᐊᑐᓕᕐᓂᐊᖅᑐᖅ ᐅᓪᓗᖓᓂ ᐊᑎᓕᐅᖅᑕᐅᕕᖓᓂ ᑎᑭᓐᓇᓱᐊᕐᓗᒍ ᒫᑦᓯ 31, 2012. 
      
          
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
ᐱᒋᐊᕐᑐᖅ:   ᐊᑐᕙ 2007 
ᒪᒃᐱᒐᖅ 6 11-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

ᐃᑲᔪᖅᑕᐅᔭᕆᐊᓖᑦ ᐊᐅᓚᕐᓂᖏᓐᓄᑦ ᐊᑐᐊᒐᖅ 
 

ᐋᖅᑭᒃᓯᒪᓂᖏᑦ 
 
 
 
 
 
ᓄᓇᓕᒻᒥ ᓄᓇᓕᒻᒧᑦ ᐊᐅᓪᓚᕐᓂᖅ  ᐋᖅᑭᒃᓯᒪᔪᖅ 1 

   

ᐊᐃᒃᐸᕆᔭᖏᑦ  ᐋᖅᑭᒃᓯᒪᔪᖅ 1 

   

   

   

   

   

   

   

   

   

   

   

   

   

   

   

   

   

   

   
 



 
ᐱᒋᐊᕐᑐᖅ:   ᐊᑐᕙ 2007 
ᒪᒃᐱᒐᖅ 7 11-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

ᐋᖅᑭᒃᓯᒪᔪᖅ 1 
 

ᐊᓯᐊᓄᑦ ᓄᓇᓕᒻᒧᑦ ᐊᐅᓪᓚᕐᓂᖅ 
 
 
1. ᐃᑲᔪᕈᑕᐅᔪᓐᓇᖅᑐᑦ ᐊᔪᓐᖏᑦᑐᓄᑦ ᐃᑲᔪᖅᑕᐅᔭᕆᐊᓕᓐᓄᑦ: 

 
(1) ᑕᐃᓐᓇ ᖃᓂᓐᓂᖅᐸᐅᔪᖅ ᐊᖏᖅᑕᐅᓯᒪᔪᖅ ᐃᓪᓗ ᐅᐸᑦᑕᐅᔭᕆᐊᖃᖅᑐᖅ ᐊᒻᒪ ᓈᒻᒪᒃᐸᑦ ᐋᓐᓂᐊᕐᕕᐅᔪᖅ 

ᓄᓇᕗᒻᒦᑉᐸᑦ ᐊᒻᒪ ᑕᐃᓐᓇ ᐃᑲᔪᖅᑕᐅᔪᖅ ᓂᕈᐊᖅᐸᑦ ᐊᓯᐊᓄᖔᕈᒪᓗᓂ, ᑕᐃᒃᑯᐊ ᐊᒥᓲᓂᖏᑦ ᐃᑲᔪᕈᑕᐅᔪᓐᓇᖅᑐᑦ 
ᐊᑐᐃᓐᓇᐅᑎᑕᐅᒐᔭᖅᑐᑦ ᑕᐃᒃᓱᒧᖓ ᖃᓂᓐᓂᖅᐸᐅᔪᒧᑦ ᐋᓐᓂᐊᕐᕕᒻᒧᑦ. 

(2) ᑕᐃᓐᓇ ᖃᓂᓐᓂᖅᐸᐅᔪᖅ ᐊᖏᖅᑕᐅᓯᒪᔪᖅ ᐃᓪᓗ ᐅᐸᑦᑕᐅᔭᕆᐊᖃᖅᑐᖅ ᐊᒻᒪ ᓈᒻᒪᒃᐸᑦ ᐋᓐᓂᐊᕐᕕᐅᔪᖅ ᓄᓇᕗᑦ 
ᓯᓚᑖᓃᑉᐸᑦ ᐊᒻᒪ ᑕᐃᓐᓇ ᐃᑲᔪᖅᑕᐅᔪᖅ ᓂᕈᐊᖅᐸᑦ ᐊᓯᐊᓄᖔᕈᒪᓗᓂ, ᑕᐃᒃᑯᐊ ᐊᒥᓲᓂᖏᑦ ᐃᑲᔪᕈᑕᐅᔪᓐᓇᖅᑐᑦ 
ᐊᑐᐃᓐᓇᐅᑎᑕᐅᒐᔭᖅᑐᑦ ᑕᐃᒃᓱᒧᖓ ᖃᓂᓐᓂᖅᐸᐅᔪᒧᑦ ᐋᓐᓂᐊᕐᕕᒻᒧᑦ. 

(3) ᓄᓇᕗᑦ ᒐᕙᒪᒃᑯᖏᑦ ᑭᖑᓕᖅᐹᖑᓗᑎᒃ ᐊᑭᓖᖃᑦᑕᕐᓂᐊᖅᑐᑦ. ᑕᐃᒪᓕ ᑐᑭᖃᖅᑐᖅ ᐃᒫᒃ ᐊᓯᖏᑦ 
ᑮᓇᐅᔭᖃᖅᑎᑦᑎᔪᓐᓇᖅᑐᑦ ᐊᑐᖅᑕᐅᖄᕆᐊᖃᖅᑐᑦ. 

(4) ᒪᓕᓪᓗᒋᑦ ᐊᑭᓖᔭᕆᐊᖃᕐᓂᐅᔪᑦ, ᑕᐃᒪᐃᑦᑕᕆᐊᖃᖅᐸᑦ, ᐃᑲᔪᕈᑕᐅᔪᑦ ᐊᑭᓖᓗᑎᒃ ᖃᖓᑕᔾᔪᑎᖏᓐᓂᒃ: 

(i) ᖃᖓᑕᓲᑦ ᐊᐅᓪᓚᕐᕕᖏᑦ ᒪᓕᓪᓗᒋᑦ ᐊᑭᑭᓐᓂᖅᐸᐅᔪᒃᑯᑦ. 

(ii) ᓂᐅᕕᖅᓯᒪᓗᑎᒃ ᖃᖓᑕᓲᒥᒃ ᑐᐊᕕᕐᓇᖅᑐᖃᖅᑎᓪᓗᒍ ᐅᕝᕙᓗ ᓂᐅᕕᖅᓯᒪᓂᖅ ᓇᒻᒪᒃᑑᔭᖅᐸᑦ ᐊᒻᒪ 
ᐊᑭᑭᓐᓂᖅᓴᐅᓂᐊᖅᐸᑦ ᖃᖓᑕᓲᒥᒃ ᐊᐅᓪᓚᕐᕕᒋᕙᑦᑕᖏᓐᓂᒃ ᐊᐅᓪᓚᖅᐸᑦᑐᓂᒃ. 

(iii) ᓄᓇᒥ ᐅᓯᓂᐅᔪᖅ ᑕᐃᒪᐃᑦᑕᕆᐊᖃᖅᐸᑦ ᐅᓯᔭᕆᐊᖃᖅᐸᑦ ᐃᑲᔪᖅᑕᐅᔪᖅ ᐊᑕᐅᓯᕐᒥᑦ ᐋᓐᓂᐊᕐᕕᐅᔪᒥᒃ 
ᐊᓯᐊᓄᑦ ᑕᕝᕙᓂᒃᓴᐃᓐᓇᖅ ᓄᓇᓕᒻᒥ. 

(iv) ᐊᑭᖏᑦ ᐊᐅᓪᓚᕈᑎᖓ ᐃᑲᔪᖅᑕᐅᔫᑉ ᐋᓐᓂᐊᓕᖅᑐᐊᓗᑉᐸᑦ ᐅᕝᕙᓗ ᐋᓐᓂᖅᑐᐊᓘᑉᐸᑦ ᓄᓇᒥ ᑕᕝᕗᖓ 
ᖃᓂᓐᓂᖅᐸᐅᔪᒧᑦ ᐋᓐᓂᐊᕐᕕᒻᒧᑦ (ᒪᓕᓪᓗᒋᑦ ᓇᓗᓇᐃᔭᐃᓯᒪᔪᑦ ᐱᕕᖃᖅᑎᑕᐅᔪᑦ ᒪᓕᒋᐊᖃᖅᑕᖏᓐᓂ). 

 
2. ᐊᑭᓖᖃᑕᐅᓂᖅ 
 

(1) ᖃᓄᑎᒋᑦ ᐊᑭᓖᔭᕆᐊᖃᕐᓂᖏᑦ ᐋᖅᑭᒃᑕᐅᔪᓐᓇᖅᑐᑦ ᒥᓂᔅᑕᒧᑦ. 

(2) ᐊᑭᓖᖃᑕᐅᒋᐊᖃᕐᓂᖅ ᖃᐅᔨᓴᖅᑕᐅᔪᓐᓇᖏᑦᑐᖅ ᑕᐃᓐᓇ ᐃᑲᔪᖅᑕᐅᔪᓐᓇᖅᑐᖅ ᐃᒪᐃᑦᑑᑉᐸᑦ: 
 

(i) ᓇᓗᓇᓐᖏᑦᑕᐅᑎᒋᑉᐸᑦ ᐃᑲᔪᖅᑕᐅᔭᕆᐊᖃᖅᑐ; 

(ii) ᐃᓐᓇᒻᒪᕆᐅᒍᓂ ᐊᑎᓕᐅᖃᑕᐅᓯᒪᔪᖅ ᖃᖓᒍᒃᑲᓐᓂᖅ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑕᐅᕙᑦᑐᓄᑦ ᐱᓕᕆᐊᒥ; 
ᐅᕝᕙᓗ 

(iii) ᓄᑕᕋᓛᖅ ᐅᑭᐅᓕᒃ 2 ᑐᖓᓂ ᐊᐅᓪᓚᖅᑎᑕᐅᔪᖅ ᖃᖓᑕᓲᒃᑯᑦ ᐊᐅᓪᓚᕐᕕᒋᕙᑦᑕᖓ ᓈᒻᒪᑎᓪᓗᒍ ᐊᒻᒪ 
ᖃᖓᑦᑕᐅᑎᖃᕆᐊᖃᕐᓇᓂ. 

 
 
 
 
 
 
 
 



 
ᐱᒋᐊᕐᑐᖅ:   ᐊᑐᕙ 2007 
ᒪᒃᐱᒐᖅ 8 11-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

 
3.  ᖃᖓᑦᑕᐅᑎᒃᑯᑦ ᐃᑲᔪᕈᑕᐅᔪᑦ - ᐅᑎᖅᑎᑕᐅᓂᖓ ᑎᒥᐅᑉ 
 

(1) ᐊᓐᓂᐊᕐᕕᓕᐊᖅᓯᒪᔪᖅ ᐅᕝᕙᓗ ᐊᐃᒃᐸᖃᖅᑐᖅ ᐃᓅᔪᓐᓃᖅᐸᑦ ᐊᖏᖅᑕᐅᓯᒪᔪᒥ ᐊᐅᓪᓚᖅᓯᒪᓂᐅᔪᒥ, ᐅᕝᕙᓗ 
ᐊᓐᓂᐊᕕᒻᒦᒃᑯᓂ ᐃᓪᓗᒥᓘᓐᓂᒃ, ᐅᑯᐊ ᐊᑭᓕᖅᑕᐅᔪᓐᓇᖅᑐᑦ: 

(i) ᑎᒥᐅᔪᖅ ᐅᐸᓗᖓᐃᔭᖅᑕᐅᒐᔭᖅᑐᖅ ᖃᖓᑕᓲᒃᑯᑦ ᐅᓯᔭᐅᓂᐊᖅᑎᓪᓗᒋᑦ ᒪᓕᒃᑕᐅᔭᕆᐊᓕᓐᓂᒃ ᒪᓕᓪᓗᑎᒃ. 

(ii) ᑎᒥᐅᔪᖅ ᐅᓯᔭᐅᒐᔭᖅᑐᖅ ᐴᖅᓯᒪᔭᕆᐊᖃᕐᓂᕐᒧᑦ ᒪᓕᓪᓗᑎᒃ ᒪᓕᒋᐊᓕᓐᓂᒃ. 

(iii) ᑎᒥᐅᔪᖅ ᐅᑎᖅᑎᑕᐅᒐᔭᖅᑐᑦ ᐊᑐᕐᓗᑎᒃ ᐊᑭᑭᓐᓂᖅᐸᐅᔪᓐᓇᑐᒃᑯᑦ ᖃᖓᑕᓲᖃᕐᓇᖅ ᓇᒻᒪᑦᑎᓪᓗᒍ ᐅᕝᕙᓗ 
ᓂᐅᕕᖅᑕᐅᓯᒪᔪᒃᑯᑦ. 

(iv) ᑎᒥᐅᔪᖅ ᐅᑎᖅᑎᑕᐅᒐᔭᖅᑐᖅ ᓄᓇᖓᓄᑦ ᑕᐃᒃᓱᒪ ᐋᓐᓂᐊᕐᕕᓕᐊᖅᓯᒪᓚᐅᖅᑑᑉ ᐊᐃᒃᐸᖃᓚᐅᖅᑐᓘᓐᓃᑦ 
ᓄᓇᒋᓚᐅᖅᑕᖓᓄᑦ 

(2) ᐱᖃᓯᐅᑎᓐᖏᑦᑐᑦ 

(i) ᓅᑕᐅᓂᖓ ᐊᒻᒪ ᐊᐅᓪᓛᖅᑎᑕᐅᓂᖓ ᑎᒥᐅᑉ ᐊᑕᐅᓯᕐᒥᒃ ᓄᓇᕗᒻᒥ ᓄᓇᓕᐅᔪᓂᑦ ᐊᓯᐊᓄᑦ. 

(ii) ᓂᐅᕕᕐᓂᕐᒧᑦ ᑎᒥᒧᑦ ᐴᖑᔪᓂᒃ ᐊᑭᒋᔭᐅᒐᔪᑦᑐᑦ ᐅᖓᑎᓗᐊᖓᓂᒃ ᐊᑭᖃᕆᐊᖃᖅᐸᑦ. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
ᐱᒋᐊᕐᑐᖅ:   ᐊᑐᕙ 2007 
ᒪᒃᐱᒐᖅ 9 11-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

 
ᐋᖅᑭᒃᓯᒪᔪᖅ 2 

 
ᐊᐃᒃᐸᕆᔭᐅᔪᑦ 

 
1. ᐊᐃᒃᐸᖃᕆᐊᖃᕈᑕᐅᔪᑦ 
 

ᑕᐃᓐᓇ ᑲᒪᔨᐅᔪᖅ ᐃᑲᔪᖅᑎᐅᔪᖅ ᐊᐃᒃᐸᖃᕆᐊᖃᖅᑐᒋᑦᑎᑉᐸᑦ. ᐊᐃᒃᐸᕆᔭᐅᔪᑦ ᒪᕐᕈᐃᓕᖓᔪᓐᓇᖅᑐᑦ ᖃᓄᐃᑦᑑᓂᖏᑦ: 
 
(1) ᐋᓐᓂᐊᕐᕕᓕᐊᖅᑐᒧᑦ ᐊᐃᒃᐸᕆᔭᖅ - ᐃᒪᐃᑦᑑᒐᔪᑦᑐᑦ ᓘᒃᑖᖅ, ᐋᓐᓂᐊᖅᓯᐅᖅᑎ ᐅᕝᕙᓗ ᐃᓄᓕᕆᔨ 

ᐃᓕᓐᓂᐊᖅᓯᒪᓂᖓ ᒪᓕᓪᓗᒍ ᐃᑲᔪᕆᐊᖃᖅᑎᑕᐅᑉᐸᑦ ᑕᐃᒃᓱᒧᖓ ᐃᑲᔪᖅᑕᐅᔪᒧᑦ ᐊᐅᓪᓚᖅᑎᓪᓗᒍ; 

(2) ᐃᑲᔪᖅᑕᐅᔪᒧᑦ ᐊᐃᒃᐸᕆᔭᐅᔪᖅ - ᐃᓐᓇᐅᔪᖅ ᐊᐃᒃᐸᖃᕆᐊᖃᖅᐸᑦ ᐃᑲᔪᖅᑕᐅᔪᒥᒃ ᐊᐅᓪᓚᕈᓐᓇᖏᑉᐸᑦ 
ᐃᑲᔪᖅᑎᖃᓐᖏᓪᓗᑎ ᐅᕝᕙᓗ ᑕᐃᓐᓇ ᐃᑲᔪᖅᑕᐅᔪᖅ ᐃᓚᐃᓐᓇᖓᓄᑦ ᐅᕝᕙᓗ ᑕᒪᕐᒥᓕᒪᑦ ᐃᑲᔪᖅᑕᐅᔾᔪᑎᖓᓄᑦᒃ 
ᐊᐅᓪᓚᖅᓯᒪᔭᕆᐊᖃᖅᐸᑦ. 

 
2. ᒪᓕᒃᑕᐅᔭᕆᐊᖃᖅᑐᑦ ᐊᖏᕐᓂᕐᒧᑦ ᐃᑲᔪᖅᑕᐅᔪᖅ ᐊᐃᒃᐸᖃᕆᐊᖃᕐᓂᖓᓄᑦ 
 

ᐃᑲᔪᖅᑕᐅᔭᕆᐊᖃᖅᑐᒧᑦ ᐊᐃᒃᐸᕆᔭᐅᔪᖅ ᐊᖏᖅᑕᐅᔪᓐᓇᖅᑐᖅ ᐃᒪᐃᒃᐸᑦ: 
 
(1) ᐱᑕᖃᕆᐊᖃᖅᐸᑦ ᒪᓕᒐᑎᒍᑦ ᐊᖏᕆᐊᖃᖅᑐᒥᒃ ᐊᖓᔪᖅᑳᖓᓂᒃ ᐅᕝᕙᓗ ᐸᖅᑭᔨᖓᓂᒃ; ᐅᕝᕙᓗ 

(2) ᑕᐃᓐᓇ ᐃᑲᔪᖅᑕᐅᔪᖅ ᐃᓱᒪᒐᒍᑦ ᐅᕝᕙᓗ ᑎᒥᖓᒍᑦ ᐊᑲᕐᕆᖏᔾᔪᑎᖃᖅᐸᑦ ᓇᒧᓐᖓᕈᓐᓇᖏᑉᐸᑦ 
ᐃᑲᔪᖅᑎᖃᓐᖏᓪᓗᓂ; ᐅᕝᕙᓗ 

(3) ᐅᖃᐅᓯᖃᑎᒌᓐᖏᓐᓂ ᐊᕝᕕᐊᕈᑕᐅᑉᐸᑦ ᑲᒪᒋᔭᐅᔭᕆᐊᖃᕋᓗᐊᖅᑎᓪᓗᒋᑦ ᐋᓐᓂᐊᕐᕕᒻᒥ ᐅᕝᕙᓗ ᐃᓄᓕᕆᔨᒃᑯᓐᓂᑦ 
ᐊᒻᒪ ᑐᓵᔨᖃᓐᖏᑉᐸᑕ ᐊᖏᖅᑕᐅᓯᒪᔪᒥ ᐃᓪᓗᒥ ᐃᑲᔪᖅᑕᐅᕕᐅᓂᐊᖅᑐᒥ; ᐅᕝᕙᓗ 

(4) ᑕᐃᓐᓇ ᐃᑲᔪᖅᑕᐅᔪᖅ ᐃᓄᒃᑎᐃᓐᓇᖅ ᐅᖃᕈᓐᓇᖅᐸᑦ ᐃᓐᓇᒻᒪᕆᐅᓗᓂ, ᐅᑭᐅᖃᖅᐸᑦ 60 ᐅᖓᑖᓂ, ᑭᓯᐊᓂ 
ᑕᐃᓐᓇ ᐃᑲᔪᖅᑕᐅᔪᖅ ᓇᓗᓇᐃᖅᓯᑉᐸᑦ ᐊᐃᒃᐸᖃᕆᐊᖃᓐᖏᓐᓂᕋᕐᓗᓂ (ᐱᒋᐊᖅᑐᖅ ᐄᐳᕈᓪ 1, 2008); 

(5) ᑕᐃᓐᓇ ᐊᐃᒃᐸᖃᖅᑐᖅ ᐃᓚᒋᔭᐅᓂᐊᖅᐸᑦ ᐃᑲᔪᖅᑕᐅᔫᑉ ᐃᑲᔪᖅᑕᐅᓂᖓᓄᑦ ᐊᒻᒪ ᐅᖃᐅᔾᔭᐅᔭᕆᐊᖃᖅᐸᑦ 
ᖃᓄᐃᒋᐊᖃᕐᓂᖏᓐᓂᒃ ᐊᒻᒪ ᒪᓕᒃᑕᐅᔭᕆᐊᖃᓪᓚᕆᑦᑐᓂᒃ ᐊᖏᕋᖏᓐᓂ ᐋᓐᓂᐊᕐᓂᕐᒧᑦ/ᕿᑐᕐᖓᖃᕐᓂᕐᒧᑦ 
ᐃᓕᖅᑯᓯᐅᖃᑦᑕᕐᓂᐊᖅᑐᓂᒃ ᐃᑲᔪᖅᑕᐅᔭᕆᐊᖃᖅᑐᑐᐊᒧᑦ ᑐᓂᔭᐅᔪᓐᓇᖏᑦᑐᓂᒃ; ᐅᕝᕙᓗ 

(6) ᑕᐃᓐᓇ ᐃᑲᔪᖅᑕᐅᔪᖅ ᐋᓐᓂᐊᓗᐊᒧᑦ ᐊᔪᖅᐸᑦ. 

 
ᖃᐅᔨᒪᒋᐊᓕᒃ: ᐊᑕᐅᓯᐅᓐᖏᑦᑐᒥᒃ ᐊᐃᒃᐸᖃᖅᑎᑕᐅᔪᖃᓲᖑᒻᒥᔪᖅ ᐋᓐᓂᐊᕐᕕᓕᐊᖅᑐᒧᑦ ᖃᑯᑎᒃᑯᐊᓗᒃ ᑭᓯᐊᓂ 

ᑕᐃᓐᓇ ᐃᑲᔪᖅᑎᐅᔪᖅ ᐃᑲᔪᖅᑐᐃᑉᐸᑦ ᑐᒃᓯᕋᖅᑕᐅᔪᒥᒃ ᐊᒻᒪ ᐊᖏᖅᑕᐅᑉᐸᑦ ᒥᓂᔅᑕᐅᑉ 
ᑐᖏᓕᐊᓄᑦ (ᑎᓕᓯᒪᔭᖓᓄᓪᓘᓐᓃᑦ). 

   
ᖃᐅᔨᒪᒋᐊᓕᒃ: ᐊᑕᐅᓯᖅ ᐃᓐᓇᖅ ᐊᐃᒃᐸᕆᔭᐅᔪᓐᓇᖅᑐᖅ ᐊᒥᓱᑲᓪᓚᐅᔪᓄᑦ ᓱᕈᓯᕐᓄᑦ ᑕᐃᒪᐃᑦᑕᕆᐊᖃᖅᐸᑦ (ᓲᕐᓗ 

ᐊᐅᓪᓚᖅᑎᑕᐅᔪᓄᑦ ᑭᒍᑎᓕᕆᔭᐅᔭᖅᑐᖅᑐᓄᑦ) ᒪᓕᒃᑲᔭᖅᑐᖅ ᑕᐃᒃᑯᐊ ᐊᖏᕋᓗᐊᕐᒪᖔᑕ 
ᐊᖓᔪᖅᑳᖏᑦ ᐅᕝᕙᓗ ᐸᖅᑭᔨᖏᑦ. 

 
 
 
 
 
 



 
ᐱᒋᐊᕐᑐᖅ:   ᐊᑐᕙ 2007 
ᒪᒃᐱᒐᖅ 10 11-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

 
3. ᐊᐃᒃᐸᖃᖅᑐᓄᑦ ᐊᑭᓕᐅᑏᑦ 
 

ᐊᐃᒃᐸᖃᖅᑐᓄᑦ ᐊᑭᓕᐅᑏᑦ ᐊᖏᖅᑕᐅᓯᒪᔪᑦ ᐃᒪᐃᑦᑑᕗᑦ: 
 
(1) ᐋᓐᓂᐊᕐᕕᓕᐊᖅᑐᓄᑦ ᐊᐃᒃᐸᖃᖅᑐᑦ: 

(a) ᓄᓇᓕᓐᓄ ᐊᓯᐊᓄᑦ ᖃᖓᑦᑕᐅᑎᖏᑦ ᑕᕝᕗᖓ ᑕᕝᕙᖓᓪᓗ ᖃᓂᓐᓂᖅᐸᐅᔪᒧᑦ ᐊᖏᖅᑕᐅᓯᒪᔪᒧᑦ 
ᐋᓐᓂᐊᕐᕕᒻᒧᑦ, ᐊᑭᓕᖅᑕᐅᒐᔪᑦᑐᖅ ᐊᐅᓪᓚᕈᑎᑎᒍᑦ ; ᐊᒻᒪ 

(b) ᑐᔪᕐᒥᔾᔪᑕᐅᔪᑦ ᐊᖏᖅᑕᐅᓯᒪᔪᓂ ᑐᔪᕐᒥᕕᐅᔪᓂ, ᓂᕆᔾᔪᑎᖏᑦ ᐊᒻᒪ ᐊᓯᖏᑦ ᐊᐅᓪᓚᖅᓯᒪᔪᒧᑦ 
ᐃᑲᔪᕈᑕᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔮᖓᓄᑦ ᐊᐅᓪᓚᕆᐊᖃᖅᑎᓪᓗᒋᑦ 
ᐱᕙᑦᑕᖏᑦ, ᑕᐃᒪᐃᑦᑕᕆᐊᖃᖅᐸᑦ; ᐊᒻᒪ 

(c) ᓄᓇᓕᒻᒥ ᓇᒧᓐᖓᖃᑦᑕᕐᓂᐅᔪᖅ ᑕᐃᒪᐃᑦᑕᕆᐊᖃᖅᐸᑦ ᑕᕝᕙᓐᖓ ᓇᔪᖅᑕᖓᓂᒃ, ᐋᓐᓂᐊᕐᕕᒻᒥ 
ᐊᒻᒪ/ᐅᕝᕙᓗ ᐃᓄᓕᕆᔭᐅᕕᒋᔭᖏᓐᓂᒃ, ᑐᔪᕐᒥᕕᖓᓂᑦ ᐊᒻᒪ ᖃᖓᑕᓲᒃᑯᕕᐅᔪᓂᑦ. 

 
(2) ᐃᑲᔪᖅᑕᐅᔪᓄᑦ ᐊᐃᒃᐸᖃᖅᑐᑦ: 

(a) ᓄᓇᓕᓐᓄ ᐊᓯᐊᓄᑦ ᖃᖓᑦᑕᐅᑎᖏᑦ ᑕᕝᕗᖓ ᑕᕝᕙᖓᓪᓗ ᖃᓂᓐᓂᖅᐸᐅᔪᒧᑦ ᐊᖏᖅᑕᐅᓯᒪᔪᒧᑦ 
ᐋᓐᓂᐊᕐᕕᒻᒧᑦ, ᐊᑭᓕᖅᑕᐅᒐᔪᑦᑐᖅ ᐊᐅᓪᓚᕈᑎᑎᒍᑦ 

 
ᖃᐅᔨᒪᒋᐊᓕᒃ: ᐊᓯᖏᓐᓂ ᓇᓪᓕᐅᒃᑯᒫᖃᖅᑐᑦ ᐊᑭᓖᔪᓐᓇᕐᒥᔪᑦ ᐊᖏᖅᑕᐅᓯᒪᓴᔪᓂᒃ ᐊᐃᒃᐸᖃᕆᐊᖃᖅᑐᓂᒃ 

ᐃᑲᔪᖅᑕᐅᓗᑎᒃ ᖃᖓᑦᑕᐅᑎᖏᓐᓄᑦ, ᓂᕆᔾᔪᑎᖏᓐᓄᑦ, ᑐᔪᕐᒥᔾᔪᑎᖏᓐᓄᑦ ᐊᒻᒪ ᓇᒧᓐᖓᖃᑦᑕᐅᑎᖏᓐᓄᑦ. 
ᑭᓯᐊᓂᓕ ᑕᒪᒃᑯᐊ ᐃᑲᔪᕈᑕᐅᔪᑦ ᓯᓚᑖᓃᑦᑐᑦ ᒪᓕᒃᑕᐅᔭᕆᐊᖃᖅᑐᑦ ᑕᕝᕙᓂ ᐊᑐᐊᒐᕐᒥ. 

  
(3) ᐃᓄᓕᕆᔨᒃᑯᑎᒍᑦ ᐃᑲᔪᖅᑕᐅᔪᑦ ᐊᐃᒃᐸᖃᕐᓂᖏᑦ: 

(a) ᓄᓇᓕᓐᓄ ᐊᓯᐊᓄᑦ ᖃᖓᑦᑕᐅᑎᖏᑦ ᑕᕝᕗᖓ ᑕᕝᕙᖓᓪᓗ ᖃᓂᓐᓂᖅᐸᐅᔪᒧᑦ ᐊᖏᖅᑕᐅᓯᒪᔪᒧᑦ 
ᐋᓐᓂᐊᕐᕕᒻᒧᑦ, ᐊᑭᓕᖅᑕᐅᒐᔪᑦᑐᖅ ᐊᐅᓪᓚᕈᑎᑎᒍᑦ; ᐊᒻᒪ 

(b) ᑐᔪᕐᒥᔾᔪᑕᐅᔪᑦ ᐊᖏᖅᑕᐅᓯᒪᔪᓂ ᑐᔪᕐᒥᕕᐅᔪᓂ, ᓂᕆᔾᔪᑎᖏᑦ ᐊᒻᒪ ᐊᓯᖏᑦ ᐊᐅᓪᓚᖅᓯᒪᔪᒧᑦ 
ᐃᑲᔪᕈᑕᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔮᖓᓄᑦ ᐊᐅᓪᓚᕆᐊᖃᖅᑎᓪᓗᒋᑦ 
ᐱᕙᑦᑕᖏᑦ, ᑕᐃᒪᐃᑦᑕᕆᐊᖃᖅᐸᑦ; ᐊᒻᒪ 

(c) ᓄᓇᓕᒻᒥ ᓇᒧᓐᖓᖃᑦᑕᕐᓂᐅᔪᖅ ᑕᐃᒪᐃᑦᑕᕆᐊᖃᖅᐸᑦ ᑕᕝᕙᓐᖓ ᓇᔪᖅᑕᖓᓂᒃ, 
ᐃᓄᓕᕆᔭᐅᕕᒋᔭᖏᓐᓂᒃ, ᑐᔪᕐᒥᕕᖓᓂᑦ ᐊᒻᒪ ᖃᖓᑕᓲᒃᑯᕕᐅᔪᓂᑦ. 

 
 
4.      ᐊᑭᓕᓚᐅᖅᑕᖏᓐᓄᑦ ᐅᑎᖅᑎᑦᑎᓂᖅ 
 

ᑕᐃᒃᑯᐊ ᐊᐃᒃᐸᖃᖅᑐᑦ ᐊᑭᓖᒋᐊᖃᕐᓂᖅᐸᑕ, ᐅᑎᕐᕕᐅᔪᒪᔪᓐᓇᖅᑐᑦ ᑐᓂᓯᒍᑎᒃ ᐊᑭᓕᖅᑕᒥᓂᖏᓐᓂᒃ, ᓇᓕᖅᑲᖏᓐᓂ 
ᐱᓯᒪᓗᓂ ᐊᒻᒪ ᖃᖓᑕᓲᒧᑦ ᐃᑭᔪᓐᓇᐅᑎᐅᓲᓂᒃ. 


